
MOTIVERINGSBRIEF VIR AANSOEK OM AFWYKING
MEIRINGSTRAAT 21, PRINS ALBERT, 6930

AAN WIE DIT MAG AANGAAN

Ek hanteer sedert 2014 die boekverkope van die Prince Albert Leesfees (by die Jans
Rautenbach Schouwburg), asook 'n boekstalletjie by die Prins Albert Kos-en-olyffees

en die Prins Albert Landbouskou.

Die getal boeke het sedertdien aangegroei (ek wou dit weens versendingskostes en
die moontlikheid van beskadiging nooit na die verskaffers terugstuur nie), en wil
daarom graag - tussen die feeste deur - die boeke vanuit my huis (my studeerkamer,
wat 'n buitevertrek is) verkoop. Prins Alberters het die afgelope sowat 'n jaar
agtergekom hulle kan nuwe sowel as tweedehandse boeke by my koop, of dat ek
hulle kan help om boeke wat hulle soek en graag wil heA, te vind. Boeke, het ek

gevind, is ook 'n baie lekker geskenk.

Ek wil dus graag aansoek doen om 'n vergunning om boekverkope vanaf ons
woonerf te bedryf. Dis 'n lae-impak-bedryf, met 'n gemiddelde van sowat 2/3 kopers

per dag.

Om die volgende redes:

(1) Dis vir my een van die lekkerste tydverdrywe ooit! Ek is 'n ywerige leser en

boekkenner, en my man (Daniel Hugo) is 'n digter en skrywer:

(2) Ek sou nooit 'n perseel in die dorp kon huur om 'n volwaardige boekwinkel te
bedryf nie, weens die lae winsgrens op boeke, plus die oorhoofse kostes, plus
die huur van 'n assistent op 'n dorpsperseel - ek sou dan sulke ekstras by die

boekpryse moes voeg, wat dit dan weer 'n onhaalbare besigheid sou maak;

(3) Op die comblik is my winsgrens baie laag, want ek hou boekpryse so laag

moontlik:

(4) Ek verskaf 'n noodsaaklike diens aan die dorp - vir inwoners, onderwysers en
leerders, sowel as toeriste. Boekverkope - veral nuwe boeke - is 'n ernstige

leemte in Prins Albert:

(5) Ek skenk ALTYD boeke as pryse vir skole se prysuitdelings, of selfs vir
liefdadigheidsorganisasies, die Landbougenootskap en die VLV as pryse in

kompetisies, of om geld in te samel in lootjiekompetisies of in gelukstrekkings;
(6) Ek help skole ook om handboeke in die hande te kry;

(7) Ek verkoop graag (en stal uit) die boeke van ons dorp se vele skrywers: Ek het
onlangs bv die bekendstelling geree'l van die nuwe kinderboek van me

Lovisa Punt-Fouche:

(8) Ek verskaf werk: Twee assistente met die Leesfees (drie dae lank), twee
assistente by die landboufeeste; een assistent op my perseel wanneer ek met

vakansie gaan;

(?) Ek dink, sou ek so 'n besigheid hier bedryf, ek 'n leeskultuur in die dorp verder

kan aanwakker:

(10) Ek wil my bedryf graag op die Toerisme-webblad lys en by gastehuise,
winkels en restaurante adverteer. Ek sou ook bly wees as die
munisipaliteit my kan help om so 'n huiswinkel te help "adverteer' deur

padaanwysings, indien moontlik;

(11) Hier is genoceg parkeerplek (2/3 motors per dag) aan Meiringstraat en
Devenishstraat (ons het 'n hoekerf). Die inrit van die huis is slegs 3.2m en
is dus nie wyd genoeg vir voertuie om in en uit te ry indien daar ander

voertuie staan nie. Soos die geval is by verskeie ander huiswinkels in




Prins Albert, kan voertuie op die sypaadijie parkeer. Daar is nooit

genoeg motors om ‘n verkeersknoop te veroorsaak nie.

Ek hoop u hanieer my aansoek gunstig.

Die uwe

Marlene Malan

27.07.17
Meiringstraat 21, Prins Albert

083 308 6305



